
CONVENIO DE COLABORACION ENTRE O CONSORCIO GALEGO DE SERVIZOS DE
IGUALDADE E BENESTAR E O CONCELLO DE BEARIZ PARA O FINANCIAMENTO
DAS OBRAS DE ACONDICIONAMENTO DA CUBERTA DO CENTRO SOCIAL DE
MURADAS DO CONCELLO DE BEARIZ

REUNIDOS

Dunha parte, D. Perfecto Rodriguez Muifios, actuando en representacién do
Consorcio Galego de Servizos de Igualdade e Benestar, na sua condicion de xerente,
segundo nomeamento do seu Comité Directivo do 12.11.2015 (DOG nudm. 221, do 19 de
novembro), e mediante delegacion de competencias do 9.9.2022 (DOG num. 180, do
21.9.2022), da Presidenta do Consorcio Galego de Servizos de Igualdade e Benestar,
Dna. Fabiola Garcia Martinez, en virtude do previsto no artigo 13 dos Estatutos do
Consorcio (DOG num. 131, do 07.07.2006) de conformidade coas atribucidéns que lle

encomendan os artigos 18 e demais concordantes dos referidos estatutos.

Doutra parte, D. Manuel Prado Ldpez, actuando en representacién do Concello de
Beariz en virtude da sua condicion de Alcalde Presidente da citada Corporacion,
segundo o disposto no artigo 21 da Lei 7/1985, do 2 de abril, reguladora das bases do
réxime local e no artigo 61 da Lei 5/1997 do 22 de xullo, de administracion local de

Galicia.

Ambas as partes, no nome e representacion que ostentan e coa capacidade legal

para este acto

EXPONEN

I.- Que o Consorcio Galego de Servizos de Igualdade e Benestar, creado en virtude
do convenio de colaboracion subscrito entre a Vicepresidencia da Igualdade e do
Benestar e os Concellos, o dia 3 de xullo de 2006, de acordo co artigo 6 dos seus

estatutos, publicados no DOG do 7 de xullo de 2006, ten como misién primordial a

participacion na direccidn, avaliacion e control da xestidn dos servizos sociais de
ambito local, (centros de prestacidén de servizos sociais de atencidn especializada e
tamén centros de prestacion de servizos sociais de atencion primaria “cando asi o
solicite o concello interesado”), con atencion especial & xestidn integral das Escolas

Infantis de titularidade municipal, no ambito territorial dos entes consorciados.

Que o Consorcio Galego de Servizos de Igualdade e Benestar nace asi, de acordo as
suas finalidades e competencias, co obxecto de implantar un modelo homoxéneo de

prestacion de servizos sociais e desta maneira:

e Garantir o acceso de todos os galegos e galegas a uns servizos sociais
publicos de calidade, a través dunha oferta de recursos suficiente e

equilibrada territorialmente;

¢ Incrementar os niveis de cobertura, intensidade e calidade de atencién dos

distintos servizos e prestacions;

e Realizar unha distribucién efectiva dos servizos e prestaciéns a fin de dar
resposta as necesidades reais da poboacion, asignando equitativamente o
UsO e acceso aos recursos sociais dispofiibles, a través de procesos de
planificacién previa, e tendo como principio de actuacién o mantemento das

persoas no seu contorno propio.

Il.- Que a Comunidade Auténoma de Galicia ten atribuidas en exclusiva as
competencias en materia de asistencia social de acordo coa Constitucion espafiola e

0 seu Estatuto de Autonomia.

En base nesta competencia exclusiva aprobouse a Lei 13/2008, do 3 de decembro, de
servizos sociais de Galicia, que lle atrible a esta administracion autondémica a
planificacién, ordenacién e coordinacién das politicas autonémicas de benestar e,
entre elas, as referidas 4 atencién as persoas maiores e as persoas en situacion de

dependencia.

lll.- Que na Comunidade Auténoma de Galicia, o departamento encargado da
planificacién, ordenacién e coordinacidn das politicas referidas & atencién 4&s
persoas maiores en situacion de dependencia correspdndelle & Conselleria de
Politica Social e Igualdade, en virtude do Decreto 49/2024, do 22 de abril, polo que
se fixa a estrutura organica das consellerias da Xunta de Galicia, asi como o Decreto
139/2024, do 20 de maio, polo que se establece a estrutura orgdnica da Conselleria

de Politica Social e Igualdade.

IV.- Que de acordo co artigo 60 da Lei 13/2008, do 3 de decembro, de servizos
sociais de Galicia, en relacion co disposto nos artigos 10 a 13 deste mesmo texto
legal, os concellos tefien atribuidas a creacién, a xestion e o mantemento dos
servizos sociais comunitarios, tanto basicos como especificos, ainda que o artigo
59.i) tamén atrible & Xunta de Galicia a creacion, mantemento e xestion dos centros
e programas dos servizos sociais comunitarios especificos que, pola sla natureza,
ambito supramunicipal ou outras circunstancias, debidamente xustificadas no marco

do Plan estratéxico de servizos sociais, asuma a Xunta de Galicia.

V.- Que a propia Lei 13/2008, do 3 de decembro, de Servizos Sociais de Galicia,
establece no seu artigo 64 e 64 bis que a Xunta de Galicia promovera unha efectiva
coordinacién e cooperacién cos concellos co fin de asegurar a calidade e cunha
cobertura equilibrada dos servizos sociais en todo o territorio, especialmente no que
atinxe & creacién e ao mantemento de servizos sociais comunitarios especificos.
Esta coordinacidn podera levarse a cabo a través de férmulas xuridicas adecuadas
para tal fin, como as férmulas de cooperacién interadministrativa de natureza
consorcial. Para estes efectos, a disposiciéon adicional segunda da devandita lei fai
referencia expresa ao Consorcio Galego de Servizos de Igualdade e Benestar para o
cumprimento deses obxectivos, ao estipular que o Consorcio promoverda a
coordinacién e cooperacion efectiva cos concellos galegos co fin de asegurar unha

cobertura equilibrada dos servizos sociais en todo o territorio de Galicia.

VI.- Que segundo o artigo 25.2 do Decreto 99/2012, de 26 de marzo, polo que se

regulan os servizos sociais comunitarios e o seu financiamento (DOG num. 63, do 30
de marzo), os servizos sociais comunitarios especificos actuaran como servizos de
proximidade no medio vital das persoas destinatarias, favorecendo o mantemento

dos seus vinculos familiares e comunitarios, a sia autonomia e calidade de vida.

No marco establecido no artigo 13 da Lei 13/2008, de 3 de decembro, de Servizos
Sociais de Galicia, as funciéns dos servizos sociais comunitarios especificos son,
entre outras, consonte o previsto no artigo 26 e) do Decreto 99/2012, de 26 de
marzo, polo que se regulan os servizos sociais comunitarios e seu financiamento, a
atencion de persoas maiores en equipamentos que faciliten a sua socializacion

activa, a prevencion da dependencia e a promocién da autonomia persoal.

VIl.- Que segundo o previsto no artigo 7.d) dos Estatutos do Consorcio Galego de
Servizos de Igualdade e Benestar (DOG num. 131, do 7 de xullo de 2006), no
cumprimento dos seus fins, o Consorcio exercerd, en todo caso, e no ambito
territorial dos entes consorciados, como competencia especifica, a determinacion
e/ou execucidn, en colaboracion cos concellos, se é o caso, das obras de construcion,
mellora, reforma ou adaptacion de instalacidns que poidan ser necesarias para a

prestacion de servizos.

VIIl.- Que o Concello de Beariz adheriuse ao Consorcio Galego de Servizos de

Igualdade e Benestar por medio do convenio asinado o 21.9.2016.

IX.- Que o Concello de Beariz conta cun Centro Social en Muradds, no que
desenvolven as suUas actividades as mulleres rurais deste concello, que presenta
unha serie de deficiencias, sobre todo no tellado, dado que se producen filtraciéns

de auga, sendo necesario, asemade, mellorar o seu sistema de iluminacidn.

X.- Que co fin de posibilitar a emenda das deficiencias detectadas no Centro Social
de Muradas do Concello de Beariz, considerando a solicitude realizada polo concello

neste sentido, resulta necesario acometer as obras necesarias para O


https://sede.xunta.gal/cve?idcve=5gQCdCnYoq01

=5

Verificacion: https://sede.xunta.gal/cve

EI CVE: 5gQCdCnYoq01

=

%5

CONSORCIO GALEGO
DE IGUALDADE
E BENESTAR

acondicionamento da cuberta do inmoble no que se ubica o devandito centro, asi
como mellorar o sistema de iluminacion, mellorando asi as condicidons de
salubridade e de eficiencia enerxética do referido centro. Para tal fin, cdmpre
desenvolver a colaboracion interadministrativa entre ambas as duas partes para o
financiamento das obras de acondicionamento da cuberta e mellora da iluminacion,

ao non dispofier o Concello de Beariz dos recursos necesarios para tal fin.

Xl.- Por todo o exposto, existe un evidente interese publico de colaborar no
desenvolvemento das actuacions descritas, considerando o Consorcio Galego de
Servizos de Igualdade e Benestar que a necesidade destas actuaciéns e o interese
comun de posibilitar a mellora das condicidns nas que se desenvolven as actividades
no devandito centro, constitien o motivo que xustifica o outorgamento desta axuda
de caracter singular e que non se enmarca dentro dunha actuacidn xeneralizada de
axudas para este tipo de actividades, baseandose no disposto nos artigos 19.4 e
26°.2.a) da Lei 9/2007, do 13 de xufio, de subvenciéns de Galicia.

XIl. - Baseandose no anterior, ambas as partes manifestan expresamente o seu
desexo de asinar un CONVENIO DE COLABORACION para financiar as obras de
acondicionamento da cuberta e mellora da iluminacién do Centro Social de Muradas

do Concello de Beariz, que seran realizadas polo Concello de Beariz.

Polo tanto, coa finalidade de mellorar a atencion as persoas usuarias do Centro
Social do Concello de Beariz as partes comparecentes acordan formalizar o presente

convenio de colaboracién, con suxeicién as seguintes:
CLAUSULAS
PRIMEIRA.- OBXECTO

O obxecto deste convenio é o de establecer as bases de colaboracidon entre as partes
que o asinan para o financiamento das obras de acondicionamento da cuberta e

mellora da iluminacién do Centro Social de Muradas do Concello de Beariz, co fin de

posibilitar unha adecuada atencidn as persoas que precisan facer uso do devandito

centro.

Para este financiamento o Consorcio Galego de Servizos de Igualdade e Benestar
realizard unha contribucion maxima de 48.351,60 euros, e as cantidades executadas

que excedan da achega do Consorcio seran por conta do Concello de Beariz.

SEGUNDA.- FINANCIAMENTO E PAGO

Para o financiamento do investimento obxecto deste convenio, o Consorcio Galego
de Servizos de Igualdade e Benestar comprométese a achegar ao Concello de Beariz
a cantidade maxima de 48.351,60 euros, durante o ano 2024, con cargo a partida
orzamentaria 11.90.311A.760.00 do orzamento de gastos do Consorcio Galego de

Servizos de Igualdade e Benestar.

TERCEIRA.- OBRIGAS DO CONCELLO

Son obrigas do Concello as seguintes:

Acreditar, como requisito previo para a concesidon do financiamento, ter

cumprido o deber de remision das contas do exercicio ao Consello de Contas.

e Realizar as actividades obxecto de financiamento.

e Facilitar toda a informacién requirida polo Consorcio referente ao obxecto do

presente convenio.

e Dispor dos libros contables, rexistros dilixenciados e demais documentos
debidamente auditados nos termos esixidos pola lexislacién aplicable ao
concello en cada caso coa finalidade de garantir o adecuado exercicio das

facultades de comprobacién e control do gasto polos organismos

correspondentes.

Acreditar a realizacion do obxecto asi como a aplicaciéon dos fondos ao fin
destinado, de acordo co establecido nas clausulas primeira e segunda deste

convenio.

Acreditar, no seu caso, o importe doutras subvencions, axudas, ingresos ou
recursos que puidera ter recibido para financiar as actuaciéns obxecto do
presente convenio. De acordo coa prevision contida no artigo 17.3 da Lei
9/2007, de 13 de xufio, de subvencions de Galicia, en ningun caso o dito
importe poderd ser de tal contia que, illadamente ou en concorrencia coa
achega realizada polo Consorcio Galego de Servizos de Igualdade e Benestar

supere o custe total das actuacidéns obxecto de presente convenio.

Conservar os documentos xustificativos da aplicacién dos fondos.

De conformidade co artigo 29.4.a) da Lei 9/2007, do 13 de xufio, de
subvencidons de Galicia, o Concello deberé destinar o inmoble ao recurso de
atencién as persoas maiores durante un minimo de 5 anos, no caso de bens
inscribibles nun rexistro publico e durante un minimo de 2 anos para os

restantes bens.

De conformidade co previsto no artigo 4 da Lei 1/2016, do 18 de xaneiro, de
transparencia e bo goberno, o concello debera cumprir as obrigas que sobre
a subministracion de informacion se poidan requirir. Para o caso do
incumprimento desta obriga estarase ao disposto no artigo 4.4 da devandita

Lei.

Facilitar toda a informacién que lle sexa requirida pola Intervencion Xeral da

Comunidade Auténoma, polo Tribunal de Contas e polo Consello de Contas.

Colocar un cartel informativo da actuacién no que debera figurar o logotipo

da Xunta de Galicia na mesma proporcion que o logotipo do Concello de

Beariz.

e O Concello de Beariz comprométese a entregar ao Consorcio Galego de
Servizos de Igualdade e Benestar toda a documentacion que sexa precisa

para os efectos de xustificar o investimento realizado.

e O Concello de Beariz tamén se compromete a xestidn do centro, en calquera
das modalidades previstas na lexislacion vixente, e a que a subscricion deste
convenio non supofia incremento do gasto nin para a Xunta de Galicia nin
para o Consorcio Galego de Servizos de Igualdade e Benestar, co obxecto de

atender os gastos de funcionamento das instalaciéns.

CUARTA.- XUSTIFICACION E FORMA DE PAGAMENTO

Respecto da forma de pagamento e no que atinxe & xustificacién do cumprimento
das condicions impostas e do seu custo estarase ao establecido nos artigos 28 e
seguintes da Lei 9/2007, do 13 de xuiio, no Decreto 11/2009, do 8 de xaneiro polo
que se aproba o Regulamento da Lei de subvenciéns asi como no Decreto 193/2011,
do 6 de outubro, polo que se regulan especialidades en subvencidns as entidades

locais galegas.

O prazo de xustificacion rematara o 13 de decembro de 2024, podendo ser obxecto
de financiamento ao abeiro do presente convenio as actuaciéns executadas a partir
do 1 de xaneiro de 2024.

O Consorcio Galego de Servizos de Igualdade e Benestar efectuara o pagamento das
contias comprometidas en favor do Concello de Beariz, unha vez que o concello tefia
contabilizado o recofiecemento das obrigas polo érgano competente da entidade
local. Para o cal, con caracter preferente, debera achegar as facturas referentes ao

gasto realizado para a execucion deste investimento, que deberan ir acompafnadas

dunha certificacion expedida polo 6rgano correspondente da corporacion local

beneficiaria, acreditativa da sta aprobacién polo 6rgano competente.

Ao abeiro do previsto no artigo 31.6 da Lei 9/2007, do 13 de xufio, de subvencions de
Galicia e nos artigos 62 e 63 do regulamento que a desenvolve, aprobado por
Decreto 11/2009, do 8 de xaneiro, poderanse efectuar pagamentos anticipados e
pagamentos a conta (pagamentos fraccionados que responden ao ritmo de
execucién das accidons subvencionadas) a favor do Concello. Os pagamentos
anticipados poderan chegar ata o 50% do importe do convenio sen que se supere a
anualidade prevista no convenio. O importe conxunto dos pagamentos a conta e dos
pagamentos anticipados que, se é o caso, se concedesen non poderd ser superior ao
80% da porcentaxe subvencionada correspondente aos pagamentos xustificados,

nin excedera a anualidade prevista.

Os pagamentos & conta efectuaranse contra xustificantes de gasto (facturas)
acreditativos dos gastos de execucién do investimento subvencionado, aos que
deberan xuntar certificacion do érgano que tefia atribuidas na devandita entidade as
facultades de control da toma de razén en contabilidade e do cumprimento da
finalidade para a que foi concedida, asi como unha declaracién de estar ao corrente
no cumprimento das obrigas tributarias e fronte & Seguridade Social e de non ter
pendente de pagamento ningunha outra débeda coa administracion publica da
Comunidade Auténoma de Galicia. Aos efectos do previsto no artigo 45 do Decreto
11/2009, do 8 de xaneiro, o Concello deberd presentar estes xustificantes ante o
Consorcio Galego de Servizos de Igualdade e Benestar, na data limite do 30 de
novembro de 2024.

A porcentaxe da subvencion pendente de aboar, tras os pagamentos anticipados e a
conta, sera satisfeita cando o concello achegue xustificantes de gasto e certificacion
do érgano que tefia atribuidas na dita entidade as correspondentes facultades de
control da toma de razén en contabilidade e do cumprimento da finalidade para a

que foi concedida que acaden un importe igual ou superior ao total da contia

subvencionada.

En todo caso, como xustificacién final da subvencién e como requisito para a
tramitacion do derradeiro pagamento, o Concello de Beariz debera achegar a
declaracién responsable de estar ao corrente no cumprimento das obrigas
tributarias e fronte & Seguridade Social e de non ter pendente de pagamento

ningunha outra débeda coa administracién publica da Comunidade Auténoma.

Coa documentacién xustificativa acreditativa de cada un dos pagamentos, a
corporacion local debera indicar expresamente que se estda a presentar unha
xustificacion parcial ou final e a solicitar, en consecuencia, o correspondente

pagamento parcial ou final, do investimento.

Coa conta xustificativa da subvencion, ademais da documentacion indicada nos
puntos anteriores, seqgundo o artigo 10 do Decreto 193/2011, de 6 de outubro, polo
que se regulan especialidades nas subvencidons as entidades locais galegas, deberd
achegar a certificacidon expedida pola Secretaria da entidade local, co visto e prace
da Alcalde, relativa @ aprobacion do érgano competente da conta xustificativa da
subvencion na que se faga constar o contido detallado no citado precepto.
Igualmente, de ser o caso, deberd presentar a restante documentacion 4 que fai
referencia o mencionado artigo, en especial, os tres orzamentos que se esixen en

aplicacién do artigo 29.3° da Lei 9/2007, do 13 de xufio de subvenciéns de Galicia.

O Concello de Beariz estard obrigado a acreditar documentalmente, no prazo de
sesenta dias naturais contados a partir da data do ingreso na sua conta bancaria, a
efectividade dos pagamentos realizados polo dito concello, correspondentes aos

aboamentos destinados ao financiamento da execucion do dito investimento.

A corporaciéon local tamén estara obrigada a achegar toda a documentacion
xustificativa que se lle requira, correspondente ao investimento obxecto deste

convenio, para a sua xustificacion.

10

A contia concedida & corporacién local, en virtude deste convenio de colaboracién,
para financiar a execucién do investimento, sera compatible con outras subvencions,
axudas, ingresos ou recursos para a mesma finalidade, procedentes de calquera
administracién ou entes publicos ou privados, nacionais, tendo en conta que o
importe da subvencién en ningln caso podera ser de tal contia que, illadamente ou
en concorrencia con outras subvencions, axudas, ingresos ou recursos, supere o
custo da actividade subvencionada, segundo o establecido no artigo 17.2 e 17.3 da Lei
9/2007, do 13 de xufio, de subvenciéns de Galicia.

No caso de que o Concello de Beariz non cumpra coas condicions establecidas neste
convenio de colaboracién para obter o financiamento para a execucion do
investimento, procedera o reintegro das cantidades percibidas e a esixencia do xuro
de mora correspondente, dende o momento do pagamento da subvencion ata a data
na que se acorde a procedencia do reintegro, nos supostos e na forma establecidos
no artigo 33 a 38 da Lei 9/2007, do 13 de xufio, de subvencidns de Galicia.

QUINTA.- MODIFICACION E RESOLUCION DO CONVENIO.

a) Modificacion do convenio.
As partes asinantes, poderan solicitar a modificacién do presente convenio
no seo da comision de seguimento establecida na cldusula sexta do presente
convenio. De acordarse a modificacion, esta formalizarase a través dun

instrumento que sera asinado polas partes conveniantes.

b) Resolucién do convenio.
Serdn causas de resolucion do presente convenio e procederd, se é o caso, 0
reintegro total ou parcial da axuda percibida e os xuros de mora reportados
dende o momento do seu pagamento, ata a data na que se acorde a
procedencia do reintegro, os supostos previstos no artigo 33 da Lei 9/2007,

do 13 de xufio de subvencions de Galicia.

"

Asi mesmo, seran causas de resolucion as seguintes:

- A denuncia de calquera das partes formulada expresamente cunha

antelacion minima dun mes.
- O mutuo acordo das partes.

- O incumprimento das clausulas do presente convenio, en particular, as

obrigas das partes establecidas nas clausulas segunda e terceira deste.

- Cando resulte inviable a realizaciéon das actuaciéns descritas no convenio
por causas non imputables as partes ou por se producir cambios
normativos que afecten substancialmente as disposicidns vixentes a sua

sinatura, que ampararon a sua subscricion.

SEXTA.- VIXILANCIA DO CONVENIO

A vixilancia e seguimento do convenio encoméndase a unha comision mixta
integrada polo xerente do Consorcio Galego de Servizos de Igualdade e Benestar e o
Alcalde do Concello de Beariz, ou persoas en quen deleguen, e como dérgano
colexiado, esta comision someterase ao réxime establecido na Lei 40/2015 do 1 de

outubro, do Réxime Xuridico do Sector Publico.

Esta comisién terd como funciéns: A coordinacion, avaliacién, e seguimento das
actuacions estipuladas no presente convenio, asi como a resolucién das dubidas e

discrepancias que poidan xurdir na interpretacion e aplicaciéon do convenio.

SETIMA.- DURACION

O periodo de vixencia deste convenio serda dende a sua sinatura e ata o 31 de
decembro de 2024, sen prexuizo de que as actuacidns obxecto de financiamento ao

abeiro do presente convenio sexan as executadas a partir do 1 de xaneiro de 2024.

En calquera momento antes da finalizaciéon do antedito periodo de vixencia podera
acordarse unanimemente por ambas as partes a sla prorroga por un ano adicional
ou a suUa extincion. Non obstante, o convenio entenderase finalizado no momento en

que se realice a totalidade da achega prevista na clausula segunda.

OITAVA.- PROTECCION DE DATOS DE CARACTER PERSOAL

As partes asinantes viran obrigadas en materia de proteccién de datos a cumprir co
Regulamento (UE) 2016/679 do Parlamento Europeo e do Consello de 27 de abril de
2016, relativo a proteccidon das persoas fisicas no que respecta ao tratamento de
datos persoais e a libre circulacion destes datos e polo que se derroga a Directiva
95/46/CE (Regulamento xeral de proteccion de datos); a Lei orgdnica 3/2018, do 5 de
decembro, de Proteccion de Datos Persoais e garantia dos dereitos dixitais, e demais
disposiciéns vixentes sobre a materia, adoptando as medidas que resulten
necesarias para cumprir as suas previsiéns e, en particular, para garantir a
seguridade e integridade dos datos e a sla proteccién fronte a alteracidns, perdas,

tratamentos ou accesos non autorizados.

NOVENA.- PUBLICIDADE

O presente convenio serd obxecto de publicidade e inscricion de conformidade co
disposto no artigo 15 da Lei 1/2016, do 18 de xaneiro, e no Decreto 126/2006, do 20

de xullo, polo que se regula o rexistro de convenios da Xunta de Galicia.

Asi mesmo, serd obxecto de publicacion e inscricion en cumprimento do disposto no
artigo 17 da Lei 1/2016, do 18 de xaneiro, o artigo 15 da Lei 9/2007, do 13 de xufio, e
no Decreto 132/2006, do 27 de xullo, polo que se regulan os rexistros publicos
creados nos artigos 44 e 45 da Lei 7/2005, do 29 de decembro, de orzamentos xerais

da Comunidade Auténoma de Galicia para o ano 2006.

As partes asinantes autorizan a publicidade dos seus datos persoais e demais
especificacidons recollidas no presente convenio no Portal de Transparencia e

Goberno Aberto.

De conformidade coa Lei 38/2003, do 17 de novembro, o instrumento de
colaboracion e a informacion sobre a subvencion seran comunicados & Base de Datos

Nacional de Subvencidns.

DECIMA.- CARACTER ADMINISTRATIVO DO CONVENIO

O presente convenio terd caracter administrativo rexéndose nos seus efectos polo
establecido nas suas clausulas, polo disposto na Lei 38/2003, do 17 de novembro, e
no Real Decreto 887/2006, do 21 de xullo, polo que se aproba o Regulamento da Lei
38/2003, do 17 de novembro, xeral de subvencidns; na Lei 9/2007, do 13 de xufio, e no
Decreto 11/2009, do 8 de xaneiro. No seu defecto, para resolver as lagoas e dibidas
que puideran presentarse, rexerase polo establecido na Lei 9/2017, do 8 de

novembro, asi como pola Lei 40/2015, do 1 de outubro.

O presente convenio queda excluido da aplicacion da normativa reguladora dos
contratos do Sector Publico, ao abeiro do disposto no artigo 6.1 da Lei 9/2017, de 8
de novembro, de Contratos do Sector Publico, debendo aplicarse, non obstante, os
principios do devandito texto legal para a resolucidn das dubidas ou lagoas que

puideran presentarse.

As cuestidns litixiosas que xurdan respecto da interpretacién, modificacién,
resolucién e efectos do presente convenio serdn resoltas, en primeira instancia pola
Comisién de Seguimento prevista na cldusula sexta deste convenio. Os conflitos que
poidan xurdir entre as partes, e que non poidan resolverse no seo da devandita
Comision de Seguimento, someteranse & resolucion da  xurisdicion

contencioso- administrativa, dado o caracter administrativo do convenio.

E en proba de conformidade cos termos do convenio, as partes asinano no lugar e

data que a seguir se indica:

Santiago de Compostela, na data da sinatura electrénica

O XERENTE DO CONSORCIO GALEGO O ALCALDE DO CONCELLO

DE SERVIZOS DE IGUALDADE DE BEARIZ
E BENESTAR
Perfecto Rodriguez Muifios Manuel Prado Lépez

15


https://sede.xunta.gal/cve?idcve=5gQCdCnYoq01

		2024-11-13T17:25:36+0100
	PRADO LOPEZ, MANUEL


		2024-11-13T22:57:17+0100
	PERFECTO RODRIGUEZ MUIÑOS
	P.D. da Presidencia do 9.9.2022 (DOG núm.180, do 21.9.2022)




